
					এই পাতাটির মুদ্রণ সংশোধন করা প্রয়োজন। 
নিবেদন 豆
শরৎকুমার রায়, যতীন্দ্রমোহন ঠাকুর, নগেন্দ্রনাথ বসু, ক্ষেত্রনাথ চুড়ামণি, শিবু কীর্তিনিয়া, জ্যোতিশ্চিন্দ্র চট্টোপাধ্যায়, সারদাচরণ মিত্র, অক্ষয়চন্দ্ৰ সরকার, কবি হেমচন্দ্ৰ বন্দ্যোপাধ্যায় প্রভৃতি সে কালের বিখ্যাত মনীষীলেখক-শিল্পী ও গুণীজনের স্মৃতিচারণার অধ্যায়গুলি খুবই মূল্যবান। রবীন্দ্রনাথের সঙ্গে দীনেশচন্দ্রের সৌহার্দমূলক সম্পর্কটির বিবরণ দীর্ঘ। এটি গ্রন্থের অন্যতম আকর্ষণীয় বিষয়। ভারতী-বঙ্গদর্শন-প্ৰদীপ প্রভৃতি পত্রপত্রিকার নানা সংবাদ দীনেশচন্দ্ৰ দিয়েছেন। ভগিনী নিবেদিতা প্রসঙ্গে তিনি একটি স্বতন্ত্র অধ্যায় লিখেছেন। কলিন, সি, গ্যালিল্যাণ্ড এবং জেডি, এণ্ডারসন প্রমুখ ইউরোপীয় মনস্বী ও সুহৃদদের স্মৃতিচারণাও দীনেশচন্দ্র করেছেন। তিনি তার ইংরেজি লেখার নানা কথাও বলেছেন । প্রফুল্লচন্দ্র রায়, কাস্তিকবি রজনীকান্ত, শিবনাথ শাস্ত্রী, দ্বিজেন্দ্রলাল রায়, অমৃতলাল বসু, শিশিরকুমার ঘোষ, শরৎচন্দ্র চট্টোপাধ্যায় প্রমুখ কবিলেখক-মনীষীদের কথা ঘুরে ফিরে তার স্মৃতিকথায় উঠে এসেছে। দীনেশচন্দ্ৰ বেহালায় বসবাসের কথা বলেছেন। তখন বেহাল ছিল গ্রাম। কলকাতা বিশ্ববিদ্যালয়ের তদানীন্তন সহ-উপাচার্য স্যার আশুতোষ মুখোপাধ্যায়ের সান্নিধ্যলাভ এবং এই বিশ্ববিদ্যালয়েয় তার নিযুক্তি, প্রতিষ্ঠা, পদোন্নতি ও গবেষণার দীর্ঘ বিবরণ দীনেশচন্দ্ৰ তার গ্রন্থের শেষ অধ্যায়ে দিয়েছেন।
সমাজ, ধর্ম, শিক্ষা, লোকচার, সাহিত্য জগতকে নিয়ে সেকালের বাংলার একখানি বিরাট ক্যানভাস দীনেশচন্দ্রের ‘ঘরের কথা ও যুগসাহিত্য’। শুধু দীনেশচন্দ্রের কথা নয়, সেকালের বহু কথা জানতে এই গ্রন্থ আমাদের সাহায্য করে, এ গ্রন্থটিকে পুনঃপ্রকাশের জন্য প্রকাশককে
ধন্যবাদ জানাই।
নিমাইচন্দ্ৰ পাল

		 এই পাতা শেষ সম্পাদিত হয়েছে ০৮:২০টার সময়, ১৯ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

